
ވިދާޅުވެއެވެ.   )2012( ފިނެގަން  ރޑް  އެޑްވަ ލަފުޒުކަމަށް  އުންސުރަކީ  ބަދަލުވާ  ފަސޭހައިން  އެންމެ  ބަހެއްގައި  		

އަޑުތަކަކުން ތަރުތީބުވެގެން އަންނަ މި ލަފުޒުތައް އުފެދިފައި ހުންނަނީ މޯފީމުތަކަކުންނެވެ. މޯފީމަކީ މާނަ ދޭހަވާ ގޮތަށާއި ދޭހަނުވާ ގޮތަށް   

ލަފުޒެއްގައި ހުންނަ ކުދި ކުދި ޔުނިޓްތަކެވެ. ޖޯޖު ޔޫލް )2010( ވިދާޅުވާ ގޮތުގައި ގަވައިދުގެ މަސަައްކަތެއް އަދާކުރާ ނުވަތަ މާނައެއް 

ދޭހަވާ އެންމެ ކުޑަ ބަހާއަކީ މޯފީމެވެ. މި މޯފީމުތައް ގުޅިގެން ލަފުޒު އުފެދޭގޮތް ދިރާސާކުރާ ޢިލްމަކީ މޯފޮލޮޖީކަމަށް އަބޫ ހަވާސް )2013( 

ހާމަކުރައްވައެވެ. އެހެންގޮތަކަށް ބުނާނަމަ އެއީ ލަފުޒެއްގެ މޯފީމްތަކާއި އެފިކްސޭޝަންތަކާއި ރީޑްބްލިކޭޝަން ތަކާއި ކޮމްޕައުންޑިންތަކަށް 

ނޑު ދިރާސާކުރުމުގެ ޢިލްމެވެ )ރިޒާ އަހުމަދު އިސްލާމް 2011(.  ބަލައިގެން އޮނިގަ

ރަހުމަވަތީ  އަފީފާ  ފާހަގަކުރެވޭކަމަށް  ސްޓެމްް  ރޫޓާއި  ނޑުން  އޮނިގަ ދިރާސާކުރާއިރު  ލަފުޒެއް  ތެރެއިން  މިޢިލްމުގެ  		

)2012( ހާމަކުރައްވައެވެ. ރޫޓަކީ އެ ލަފުޒެއްގެ އަސްލެވެ. ނުވަތަ ލަފުޒެއްގެ އާއްމު މާނަ އެއިން ލިބޭ ގޮތަށް އޮންނަ މޯފީމެވެ)އަރުޖީނިސް 

އޭ ޒަޕާޓާ، 2007(. ސްޓެމްއަކީ އިންފުލެކްޝަނަލް އެފިކްސްތައް ނެގުމުން ބާކީ އޮންނަ ބައެވެ. މޯފޮލޮޖީ ދިރާސާކުރުމުގައި މިދެ ބައި 

ދެނެގަތުން މުހިންމުވެ. އެއީ ލަފުޒެއްގައި ހުރި މޯފީމުތައް ގުޅެމުންދާގޮތް ދެނެގަތުމަށްޓަކައެވެ. މި ދެންނެވި ރޫޓާއި ސްޓެމް ވަކިކޮށްލާފައިވާ 

4 މިސާލު ތާވަލު 1 ގައި އެވަނީއެވެ. 

ތާވަލު 1 ދިވެހި ބަހާއި އިނގިރޭސި ބަހުގެ ރޫޓާއި ސްޓެމް 

ތަފުސީލު ސްޓެމްރޫޓްލަފުޒު

DriversDriveDriver )ްސަފިކްސ( /r/ + ްސްޓެމް = ރޫޓ 

BeautifulBeautyBeauty ްރޫޓް = ސްޓެމ

ސްޓެމް= ރޫޓް+ /ވެރި/ )ސަފިކްސް(ހުނަރުވެރި ހުނަރު ހުނަރުވެރިން 

ރޫޓް = ސެޓެމް ލޯބި ލޯބިލޯބިވުން 

ތާވަލު 1 ން ހާމަވާ 4 ލަފުޒުގެ ތެރެއިން "Beautful" މި ލަފުޒުގެ ރޫޓާއި ސްޓެމްއަކީ އެއް މޯފީމު ކަމުގައިވާ  		

"Beauty" އެވެ. ހަމައެގޮތަށް  "ލޯބިވުން" މި ލަފުގެ ސްޓެމް އާއި ރޫޓަކީވެސް "ލޯބި" މިލަފުޒެވެ. މި މިސާލުން އެނގެނީ ބައެއް 

ހާލަތުގައި ރޫޓާއި ސްޓެމް އެއްލަފުޒަކަށް ވެދާނެކަމެވެ. ހަމައެގޮތަށް ތަފާތުވެދާނެކަންވެސް "Drivers" އާއި "ހުނަރުވެރިން" މި ދެ 

ލަފުޒުން ހާމަވެއެވެ. 

އެޑްވެޑް ފިނެގަން )2012( ހާމަކުރައްވާގޮތުގައި ދުނިޔޭގެ ބަސްބަހަށް ބަލާއިރު ތަފާތު ތިން ވައްްތަރެއްގެ މޯފޮލޮޖިކަލް  		

ސިސްޓަމް ފާހަގަކުރެވެއެވެ. އެއީ އައިސޮލޭޓިން މޯފޮލޮޖީއާއި އަގުލޫޓިނޭޓިން މޯފޮލޮޖީއާއި އިންފްލެކްޝަނަލް މޯފޮލޮޖީއެވެ. އައިސޮލޯޓީން 

މޯފޮލޮޖީއަކީ ކޮންމެ ލަފުޒަކަށް ވަކި މޯފީމެއް އޮތުމެވެ. މިކަހަލަ ބަސްބަހުގައި އިންފްލެކްޝަން އާއި ޑެރިވޭޝަނެއް ނުހިނގައެވެ. މި 

ސިސްޓަމް އޮންނަ ބަސްބަހުގެ ތެރޭގައި ޗައިނާ ބަހާއި ވިއެޓްނާމް ބަސް ހިމެނެއެވެ. އަގުލޫޓިނޭޓިން މޯފޮލޮޖީއަކީ ރޫޓް މޯފީމުތަކަށް 

ގުޅާލެވޭ އެފިކްސްގެ ސަބަބުން އާ ލަފުޒުތައް އުފެދި އަދި އެ އެފިކްސްތައް ފަސޭހަކަމާއެކު ވަކިކުރެވޭ ގޮތަށް ރޫޓް މޯފީމަށް އެފިކްސްތައް 

އިތުރުކުރުމެވެ )އެޑްވަޑް ފިނެގަން 2012(. އިނގިރޭސި ބަހާއި ތުރުކީ ބަހަކީ މިފަދަ ބަސްތަކެވެ. އިންފްލެކްްޝަނަލް މޯފޮލޮޖީއަކީ ރޫޓް 

މޯފީމަށް ގުޅާލެވޭ އެފިކްސްގެ ސަބަބުން ލަފުޒުގެ ލެކްސިކަލް ކެޓަގަރީ ބަދަލުނުވާގޮތަށް ލަފުޒަށް ބަދަލު އައިސް އިންފްލެކްޝަންތައް 

ގިނަވުމެވެ. ފީނިޝްބަހާއި ރަޝިޔާ ބަހާއި ޖަރުމަން ބަހަކީ މިފަދަ ބަސްބަހެވެ. މި ތިން ނިޒާމުގެ އިތުރުންވެސް މިފަދަ މޯފޮލޮޖިކަލް 

ނިޒާމު ހުރެއެވެ. ނަމަވެސް ކޮންމެ ބަހެއްގައި މި ހުރިހާ ނިޒާމެއް ހުންނާކަށް ނުޖެހެއެވެ. 

ނޑު ދެގޮތަކަށް ގުޅިގެންދާކަމަށް މާޓިން ހަސްޕެލްމަތު އަދި އެންޑްރިއާ ޑީ ސިމްސް  މޯފޮލޮޖިކަލް ގުޅުންތައް މައިގަ 		

އިންފްލެކްޝަން )ލަފުޒު ފޯމަކާއި ލެކްސީމަކާ ގުޅުވައިދިނުމާއި( 2. ޑެރިވޭޝަން ) ލަފުޒުގެ އާއިލާ  )2010( ހާމަކުރައްވައެވެ. އެއީ 1.	

ލެގްސީމާ ގުޅުވައިދިނުން( އެވެ. ޗާޓް 1 ގައި އެވަނީ މާޓިން ހަސްޕެލްމަތު އަދި އެންޑްރިއާ ޑީ ސިމްސް )2010( މޮފޮލޮޖީގެ ގުޅުން 

ބައިކުރައްވާފައިވާ ގޮތެވެ. 

މޯފޮލޮޖިކަލް ގުޅުން 

ލަފުޒު ފޯމޭޝަން

ޑެރިވޭޝަންކޮމްޕައުންޑިންގ

އިންފްލެކްޝަން

Firewood Logic,
Logician

Island
Islands

ކުރެހުން 1 މޯފޮލޮޖިކަލް ގުޅުން

ސޯސް: މާޓިން ހަސްޕެލްމަތު އަދި އެންޑްރިއާ ޑީ ސިމްސް. )2010(. އަންޑަސްޓޭންޑިން މޯފޮލޮޖީ. 

ނޑަން: ހޮޑާ އެޑިއުކޭޝަން. )ޞ.19( )ސެކަންޑް އެޑިޝަން(. ލަ

ނޑު ދެ ބަޔަކަށެވެ. އެއީ އިންފްލެކްޝަން އާއި ލަފުޒު  ޗާޓް 1 ން ހާމަވާ ގޮތުގައި މޯފޮލޮޖިކަލް ގުޅުން ބަހާލެވެނީ މައިގަ 		

ފޯމޭޝަނެވެ. ލަފުޒު ފޯމޭޝަން ބެހޭ ދެ ބަޔަކީ ކޮމްޕައުންޑިންގ އާއި ޑެރިވޭޝަން އެވެ. އިންފުލެކްޝަންއަކީ މޯފީމަކަށް އިތުރުކުރެވޭ 

މިސާލަކަށް ގަލަންތައް، މަންމަމެން މި ދެ  އެފިކްސްގެ ސަބަބުން ރޫޓް މޯފީމުގެ ލެކްސިކަލް ކެޓަގަރީއަށް ބަދަލު ނާންނަ ގުޅުންތަކެވެ. 	

ލަފުޒުގައި އެވާ /ތައް/ އާއި /މެން/ އަކީ ދެ އެފިކްސް އެވެ. އެ ދެ އެފިކްސް ގުޅާލުމުން ގަލަންތައް ގިނަވިއެވެ. މަންމަގެ އަދަދުވެސް 

ބަދަލެއް  ބަޔަކަށް  ނޑު  މައިގަ ގުގިގެންދާ  ނަން  ދެ  އެ  ބަހުގައި  ދިވެހި  ނަމަވެސް  އިތުރުކުރި  އެފިކްސް  އެ  ނަމަވެސް  އިތުރުވިއެވެ. 

ނާދެއެވެ. ދެ ނަންވެސް ގުނިގެންދަނީ ނަމެއްގެ ގޮތުގައެވެ. މިއާ ޚިލާފަށް ޑެރިވޭޝަން އަކީ ރޫޓް މޯފީމުގެ ލެކްސިކަލް ކެޓަގަރީ ބަދަލުވާ 

ގުޅުންތަކެވެ.  ދިވެހި ބަހަށް ބަލާނަމަ "ރީތި" މިއީ ނަން އިތުރެކެވެ. ނަމަވެސް މި ނަންއިތުރަށް "ކޮށް" މި ސަފިކްސް އިތުރުކޮށްލުމުން 

ކަންއިތުރަކަށް ބަދަލުވެއެވެ. ކޮމްޕައުންޑިންގ އަކީ ދެ އާއިލާއަކަށް ނިސްބަތްވާ މޯފީމު ގުޅިގެން އުފެދޭ ލަފުޒެވެ. "Firewood" އާއި 

ނޑި މިއީ މިފަދަ މިސާލުތަކެވެ.  މަސްގޮ

ގަރޓް ބޫއިޖް )2005( ހާމަކުރައްވާ ގޮތުގައި އެފިކްސްސޭޝަންއަކީ ލަފުޒެއްގައި މޯފީމު އިތުރުވެ ތަރުތީބުވާ ގޮތެވެ.  		

މިގޮތުން 4 ވައްތަރެއްގެ އެފިކްސް ފާހަގަކުރެވޭކަމަށް އެޑްވަޑް ފިނެގަން )2012( ހާމަކުރައްވައެވެ. މި ހަތަރު ވައްތަރުގެ އެފިކްސް 

ދިވެހި ބަހުންވެސް ފެންނަކަން ފާހަގަކުރެވެއެވެ. 

ދިވެހިއިނގިރޭސި/ ފިލިޕީންސްތަފުސީލުއެފިކްސް

ނާތަހުޒީބunhappyުރޫޓް މޯފީމުގެ ކުރިއަށް މޯފީމު އިތުރުވުން ޕްރީފިކްސް

ދޫނިތައhappinessްރޫޓް މޯފީމުގެ ފަހަތަށް މޯފީމު އިތުރުވުން ސަފިކްސް

ރޫޓް މޯފީމުގެ މެދަށް މޯފީމެއް އިތުރުވުންއިންފިކްސް
bumili 'ގަތުން' 

)ފިލިޕީންސް(
ނެށުވުން 

ރޫޓް މޯފީމުގެ ކުރިއަށާއި ފަހަތަށް މޯފީމެއް އިތުރުވުންސަރކަންފިކްސް
kabaddangan 'އެހީ' 

)ފިލިޕީންސް(
ނާތަހުޒީބީއެއް

ތާވަލު 2 އެފިކްސް ބެހޭ ބައިތަކާއި ބައެއް މިސާލު

ތާވަލު 2 ން ފެންނަ ފަދައިން އެހެނިހެން ބަސްބަހުގައި އެފިކްސްގެ ވައްތަރުތައް ހުންނަ ފަދައިން ދިވެހި ބަހުގައި  		

މި ހަތަރު ވައްތަރުގެ އެފިކްސް ހުންނަކަން ފާހަގަކުރެވެއެވެ. އެންމެ ފުރަތަމަ އޮތް "ނާތާހުޒީބު" ބޭނުންކޮށްފައިވާ "ނާ" އަކީ ތަހުޒީބު 

މިލަފުޒުގެ ކުރިއަށް ގުޅުވާފައިވާ ޕްރިފިކްސް އެކެވެ. "ދޫނި" މިލަފުޒުގެ ފަހަތަށް ގުޅުވާފައިވާ "ތައް" މިއީ ސަފިކްސް އެކެވެ. "ނެށުވުން" 

ގަބޫލުކުރެވެއެވެ.  ކަމަށް  އެއް  އިންފިކްސް  ކޮށްފައިވާ  އިތުރު  ތެރެއަށް  ރޫޓްގެ  މި  ނެށުން  މިއީ  "ވު"  ބޭނުންކޮށްފައިވާ  މިލަފުޒުގައި 

ހަމަމިގޮތަށް "ނާތަހުޒީބު" މިލަފުޒުގެ ރޫޓްކަމަށްވާ "ތަހުޒީބު" ގެ ކުރިއަށް ބޭނުންކޮށްފައިވާ "ނާ" އާއި އޭގެ ފަހަތަށް ބޭނުންކޮށްފައިވާ 

"އީ" + "އެއް" ގެ ސަބަބުން އެއީ އެޑްވަޑް ފިނެގަން )2012( ބަޔާންކުރައްވާ ސަރކަމްފިކްސްއެއް ކަމަށް ގަބޫލުކުރެވެއެވެ. 

ރޫޓްގެ ވާހަކަދައްކާއިރު ރޫޓްގައި ދެ ވައްތަރެއް ހުންނަކަމަށް އަރްޖީނިސް އޭ ޒަޕާޓާ )2007( ވިދާޅުވެއެވެ. އެއީ  		

ފްރީރޫޓާއި ބައުންޑް ރޫޓެވެ. ފްރީ ރޫޓަކީ ވަކި ކޮންޓެންޓް މާނައެއް އޮންނަ ރޫޓްތަކެވެ. ބައުންޑް ރޫޓަކީ އެރޫޓެއްގައި މުސްތަގިލް މާނައެއް 

 " perceive"  ާއިތުރުކޮށްގެން ބޭނުންކުރ "per" ްމިލަފުޒުގެ ކުރިއަށ "ceive" ،ުނުހިމެނޭ ރޫޓްތަކެވެ. އިނގިރޭސި ބަހަށް ބަލާއިރ

އަކީ މިފަދަ ލަފުޒެކެވެ. އެއީ "ceive" މި މޯފީމުގައި ވަކި މާނައެއް ނޯންނާތީއެވެ. ދިވެހި ބަހަށް ބަލާއިރު ދިވެހި ބަހުގައިވެސް މިފަދަ 

ލަފުޒުތައް ހުންނަކަމަށް ޢަޒީޒާ އަފީފު )2014( ހާމަކުރައްވައެވެ. ކުރެހުން 2 ގައިވާ " ބޭވަފާތެރިޔާ" މިލަފުޒު ވަކިކޮށްލެވޭ ކަމަށް 

ކުރެހުން 2 ލަފުޒުގެ މޯފޮލޮޖިކަލް ހައިރާކީ

ސޯސް: ޢަޒީޒާ އަފީފު. )2014(. ދިވެހި ބަހުގެ ލަފުޒުގެ ޢިލްމުގެ ތެރެއިން ލަފުޒު ފުރޮޅުން 	

)ޑެރިވޭޝަން(. މާސްޓަރސް އޮފް ދިވެހި ލޭންގުއޭޖް އެންޑް ކަލްޗަރގެ ޑިޒަޓޭޝަން. މާލެ،  	

ދިވެހިރާއްޖޭގެ ޤައުމީ ޔުނިވަރސިޓީ.  	

ނަން

ބައުންޑް ރޫޓް

ޔާތެރިވަފާބޭ

ނަންއިތުރު

ނަން

ޢަޒީޒާ އަފީފު )2014( ހާމަކުރައްވަމުން ވިދާޅުވެފައިވަނީ އެލަފުޒުގެ ރޫޓަކީ "ވަފާ" ކަމަށެވެ. އެ މޯފީމަކީ މިނިވަން ވަކި މާނައެއް އޮތް 

ލަފުޒެއް ނޫންކަމަށާއި ދިވެހި ބަސް ފޮތުގައިވެސް އެލަފުޒު ވަކި ލަފުޒެއްގެ ގޮތުގައި ހިމަނާފައި ނުވާކަމަށެވެ. ނަމަވެސް މުޅި ލަފުޒުގެ 

މާނަ "ވަފާ" އަށް ބަރޯސާ ވާތީ އަޒީޒާ އަފީފު )2014( ބަޔާންކުރައްވާ އެ ހަމައަކީ ގަބޫލުކުރެވޭ ހަމައެކެވެ. 

މެލޭ ބަހުގައި ބަސް ފުރޮޅުމުގައި ވަރަށް މުއްސަނދި މޯފޮލޮޖީއެއް އޮންނަކަމަށާއި މޯފީމުތައް ރަނގަޅަށް ދެނެގަނެވޭ  		

ނޑައެޅިފައި އޮންނަކަމަށް ސްރިއަނި ސްލައިމާން، މައިކަލް ގެސަރ އަދި ސެންޑްރާ ކޫބްލަރ )2011( ހާމަކުރައްވައެވެ.  އިންތަކެއް ކަ

ދިވެހި ބަހަށް ބަލާއިރު ދިވެހި ބަހުގައިވެސް ބަސް ފުރޮޅުމުގައި ވަރަށް މުއްސަނދި މޯފޮލޮޖީއެއް އޮންނަކަމަށް ގަބޫލުކުރެވެއެވެ. މުޙައްމަދު 

ނޑު  ޖަމީލު )1969(، އިބްރާހީމް ރުޝްދީ )1355ހ( އަދި ހުސައިން ރަޝީދު އަޙުމަދު )1999( ވިދާޅުވަނީ ދިވެހި ބަހުގެ މައިގަ

ބައިތައް ތިންޔަކަށް ބެހޭކަމަށެވެ. ނަމަވެސް މުޙައްމަދު އަމީން )1368ހ(، މުޙައްމަދު ޖަމީލު )1970( އަދި ދިވެހި ބަހާއި ތާރީޚަށް 

ނޑި ބައިތައް 8 ބަޔަކަށް ބަހާލައެވެ. އެއީ ނަން، ކަން، ނަންއިތުރު،  ޚިދުމަތްކުރާ ޤައުމީ މަރުކަޒު )2004( ދިވެހި ބަހުގެ މައިގަ

ކަންއިތުރު، ނަންއިތުރުގެ ނަން، އަދި މަސްދަރެވެ. މިބައިތަކަށް ބަލާއިރު މިއިން ކޮންމެ ބައެއްގައި ލަފުޒުތަކެއް ހިމެނޭއިރު އެލަފުޒުތައް 

ނޑު ބައިތަކުގެ ތެރެއިން  އުފެދި ފުރޮޅި ބަދަލުވުމުގައި "މޯފީމު" ތަކުގެ ދައުރެއް އޮންނަކަން ފާހަގަކުރެވެއެވެ. އަދި ދިވެހި ބަހުގެ މައިގަ

ބަހުގެ  ދިވެހި  އުފެދިފައިވަނީ  ލޯބިވެތި"   " ގައިވާ   3 ތާވަލު  ކުރެވެއެވެ.  ފާހަގަ  ދާކަން  ގުޅިގެން  އެފިކްސްތައް  ބަޔަކާވެސް  ކޮންމެ 

ނޑު ބައިތަކުގެ ތެރޭގައި ހިމެނޭ ނަމެއް ކަމަށްވާ "ލޯބި" އާއި "ވެތި" ސަފިކްސް ގުޅިގެންނެވެ. އެގުޅުމުގެ ސަބަބުން ލަފުޒުގެ  މައިގަ

ކެޓަގަރީ ނަންއިތުރަކަށް އެވަނީ ބަދަލުވެފައެވެ. އެހެންކަމުން އެއީ ޑެރިވޭޝަނަލް ބަދަލެއް ކަމަށް ގަބޫލުކުރެއެވެ. ނަމަވެެސް ދެވަނައަށް އޮތް 

"ބަދަލުކުރެވިދާނެ" އުފެދިފައިވާ "ބަދަލުކުރުން" އަށް "ދާނެ" އިތުރުކުރި ނަމަވެސް އެ ލަފުޒުގެ ކެޓަގަރީ ބަދަލުވެފައެއް ނުވެއެވެ. ތާވަލުގައި 

ނަން އިތުރުގެ ގޮތުގައި އޮތް "ރީތި" އަށް "ކޮށް" މި ސަފިކްސް އިތުރުކުރުމުން ކަންއިތުރަކަށް ބަދަލުވެފައިވާއިރު، މަސްދަރުގެ ގޮތުގައި 

އޮތް "ރޭވުން" އަށް "ތެރި" މި ސަފިކްސް އިތުރުކުރުމުން ނަންއިތުރަކަށް ބަދަލުވެފައިވާކަން ފާހަގަ ކުރެވެއެވެ. ހަމަމިގޮތަށް ނަންއިތުރުގެ 

ނަމުގެ ގޮތުގައި އޮތް "ގަދަކަން" އަށް "އިން" މި ސަފިކްސް އިތުރުކުރުމުން ކަންއިތުރަކަށް ބަދަލުވެފައިވާކަންވެސް ފާހަގަކުރެވެއެވެ. މީގެ 

އިތުރުން އިތުރުގެ ގޮތުގައި އޮތް "ހާދަ" އަށް "ހާ" މި ސަފިކްސް އިތުރު ކުރުމުން އެލަފުޒު އިތުރަށް ގަދަ ވެގެންދާކަމަށް ގަބޫލުކުރެވޭއިރު، 

އަކުރުގެ ގޮތުގައި އޮތް "އެކު" އަށް "ވުން" މި ސަފިކްސް އިތުރު ކުރުމުން މަސްދަރަކަށް ބަދަލުވެގެންދާކަން ފާހަގަކުރެވެއެވެ. އެހެންކަމުން 

ނޑު ބައިތަކުން ކޮންމެ ބަޔަކަށްވެސް އެފިކްސްސޭޝަންގެ ދައުރު ހިނގާކަން ފާހަގަ ކުރެވެއެވެ.  ތާވަލަށް ބަލާއިރު ދިވެހި ބަހުގެ މައިގަ

އަދި ބައެއް ހާލަތްތަކުގައި ލަފުޒުގެ ކެޓަގަރީ ބަދަލުވާކަންވެސް ފާހަގަ ކުރެވެއެވެ. 

ސޮންޏާ ފްރިޓްޒް )2002( ވިދާޅުވާ ގޮތުގައި "ތެރި"، "ވެތި"އަކީ ދިވެހި ބަހުގައި ނަމުން ނަންއިތުރު ފަޅުވާ، ނުވަތަ  		

ވުޖޫދުގައި އޮތް ނަންއިތުރުން އެހެން ނަންއިތުރު ފާޅުކުރުމަށް ބޭނުންކުރާ suffixal elements ތަކެކެވެ. މިގޮތުން ބޭނުންކުރެވޭ 

"ތެރި" މަޙްދޫދުވެފައި އޮތީ އުތުރު ދިވެއްސަށްކަމަށާއި )މިސާލު، މާލެ. ބޭނުންތެރި(. "ވެތި"  މުޅިންހެން މެދުވެރިވަނީ ސްޓޭންޑަޑް 

ދިވެހީގައިކަމަށް )މިސާލު، މާލެ. ލޯބިވެތި "ލޯބިވާގޮތް ހުރި"( ސޮންޏާ ފްރިޓްޒް )2002( ހާމަކުރައްވައެވެ. މީގެ އިތުރުން ވިދާޅުވެފައިވަނީ 

ނޑު ބައި ބަދަލުވާ ކެޓަގަރީއެފިކްސޭޝަންތަފުސީލުލަފުޒު މައިގަ

ނަން - ނަންއިތުރުސަރފިކްސްލޯބި + ވެތިލޯބިވެތިނަން

-ސަރފިކްސްބަދަލުކުރުން + ދާނެބަދަލުކުރެވިދާނެ ކަން

ނަންއިތުރު - ކަންއިތުރުސަރފިކްސްރީތި + ކޮށްރީތިކޮށް ނަންއިތުރު

-ސަރފިކްސްކުރިއަށް + ދާނެކުރިއަށްދާނެކަންއިތުރު

މަސްދަރު - ނަންއިތުރު ސަރފިކްސްރޭވުން + ތެރި ރޭވުންތެރި މަސްދަރު

ނަންއިތުރުގެނަން - ކަންއިތުރުސަރފިކްސްގަދަކަން + އިން )މުން(ގަދަކަމުން ނަންއިތުރުގެނަން 

-ސަރފިކްސްހާދަ + ހާހާދަހާއިތުރު

އަކުރު - މަސްދަރުސަރފިކްސްއެކު + ވުންއެކުވުންއަކުރު

ނޑު ބައިތަކާ އެފިކްސޭޝަން ތާވަލު 3 ދިވެހި ބަހުގެ މައިގަ

"މިއާ ޚިލާފަށް ނަންއިތުރު ފަޅުވާ ފުނައެއްކަމުގައިވާ "ވެރި"، ހުރިހާ ބަހުރުވައެއްގައިވެސް މެދުވެރިވާކަމަށެވެ. )މިސާލު، މާލެ.އައްޑޫ.

ފުވައް. ބުއްދިވެރި "ވިސްނުމުގެ ބާރު ލިބިހުރި."(. މި ނަންގަނެވުނު "ވެރި" އަކީ އިހުގައި މުސްތަޤިއްލު ނަމެކެވެ" )ޞ.53(.

ނޑު ބައި ބަދަލުވާ ކެޓަގަރީއެފިކްސޭޝަންތަފުސީލުލަފުޒު މައިގަ

މާނަ މުޅިން ބަދަލުވުން ޕްރިފިކްސްބަދު+ނަސީބުބަދުނަސީބުނަން

މާނަ މުޅިން ބަދަލުވުންޕްރިފިކްސްނު + ދަނީ ނުދަނީ  ކަން

މާނަ މުޅިން ބަދަލުވުން ޕްރިފިކްސްއަ + ބާއްޖަވެރި އަ ބާއްޖަވެރި  ނަންއިތުރު

މާނަ މުޅިން ބަދަލުވުން ޕްރިފިކްސްޣައިރު + ހާޒިރުޣައިރުހާޟިރުގައި ކަންއިތުރު

މާނަ މުޅިން ބަދަލުވުން ޕްރިފިކްސްނު + ކުރުން ނުކުރުންމަސްދަރު

މާނަ މުޅިން ބަދަލުވުން ޕްރިފިކްސްބީރައްޓެހިކަން ނަންއިތުރުގެނަން 

-އިތުރު

-އަކުރު

ނޑު ބައިތަކާ އެފިކްސޭޝަން ތާވަލު 4 ދިވެހި ބަހުގެ މައިގަ

ނޑުބައިތަކާ ޕްރެފިކްސްތައް ގުޅުވާލެވޭތޯއެވެ.  ތާވަލު 4 ން ދައްކައިދިނުމަށް މަސައްކަތްކޮށްފައި އެވަނީ ދިވެހި ބަހުގެ މައިގަ 		

މިގޮތުން ފާހަގަ ކުރެވުނީ އަކުރާއި އިތުރަށް ޕްރެފިކްސްތައް ގުޅުވާ ނުލެވޭކަމެވެ. އެހެން ކޮންމެ ބަޔަކަށްވެސް ޕްރިފިކްސްތައް ގުޅުވިފައި 

ވެއެވެ. ނަމަވެސް އެންމެ ބޮޑަށް ފާހަގަކުރެވުނީ މިގޮތަށް ގުޅުވާލާއިރު، މާނަ މުޅިން ބަދަލުވެ އޭގެ އިދިކޮޅު ސިފަ އައިސް، ލަފުޒު އޮތް 

ކެޓަގަރީ ބަދަލު ވެގެންދާކަމެވެ.   

ތާވަލު 4 ގައި ހުރި ޕްރިފިކްސްތަކުން ބައެއް ޕްރިފިކްސްތަކަކީ ދިވެހި ބަހުގެ ލަފުޒުތަކެއް ނޫނެވެ. ހުސައިން ރަޝީދު  		

ބެލިފައިވާ  ދިވެހިބަސްކަމުގައި  ތެރެއިން  ބޭރުބަސްބަހުގެ  ބޭނުންކުރަނީ  "ނު"  ނަފީކުރުމުގެ  ހާމަކުރައްވާގޮތުގައި   )1999( އަޙުމަދު 

ބަސްބަހުގެ ތެރެއިން އެބަހެއްގައި ކުރީއްސުރެ ނަފީކުރުމަށް "ނު" މިއަކުރު ބޭނުންކުރެވެމުން އަންނަ ނަންނަމުގެ ކުރިއަށެވެ. ނަމަވެސް 

މައް ދިވެހި ލަފުޒުތަކުގެ ކުރިއަށްވެސް ނު ބޭނުންކޮށްފައި ހުންނަކަން ފާހަގަކުރެވެއެވެ. ނުކިއްސަރު، ނުއަތުގޯޅި މިއީ މިފަދަ ބައެއް 

މިސާލުތަކެވެ. ދިވެހި ބަހެކޭ އެއް ފަދައިން އުރުދޫ ބަހުގައިވެސް ނަފީކުރުމުގައި ގެންގުޅެނީ މިހަމައެވެ. އެބަހުގައި ނަަފީކުރުމަށް "ޤައިރު، 

ލާ، ބޭ، ނަ" ފަދަ ލަފުޒުތައް ބޭނުންކުރާކަމަށް މާކް ބޭކަރ )2003( ހާމަކުރައްވައެވެ. ދިވެހި ބަހުގައި ނަފީކުރުމަށް ބޭނުންކުރެވޭ 

"ނު" ގޮތަށް އުރުދޫ ބަހުގައި ބޭނުން ކުރެވެނީ "ނަ" އެވެ. "ޖާނާ" މިލަފުޒު ނަފީކުރާނަމަ އުރުދޫ ބަހުގައި ބޭނުންކުރަނީ "ނަ ޖާނާ" 

އެވެ. ދިވެި ބަހުގައި " ދިއުން" މިލަފުޒު ނަފީކުރާނަމަ ބޭނުންކުރަނީ" ނުދިއުން" މިގޮތަށެވެ. ދިވެހި ބަހެކޭ އެއް ފަދައިން އުރުދޫ ބަހުގެ 

ތެރޭގައި ލޯންބަސްތައް ނަފީކުރުމުގައި ބޭނުން ކުރެއެވެ. މިގޮތުން އެންމެ އާއްމުކޮށް ބޭނުންކުރާ ލަފުޒުތަކުގެ ތެރޭގައި "ޣައިރު" އާއި "ލާ" 

ހިމެނޭކަމަށާއި މިއީ ޢަރަބި ބަހުގެ ތެރެއިން އުރުދޫ ބަހުގެ ތެރެއަށް ވަދެފައިވާ ލޯން ލަފުޒުތަކެއްކަމަށް މުޙައްމަދު ހުމަޔޫން )2006( 

ވިދާޅުވެއެވެ. ހަމަމިގޮތަށް އުރުދޫ ބަހުގައި ނަފީކުރުމުގައި ބޭނުންކުރެވޭ "ބޭ" މިލަފުޒުގެ އަސްލުގުޅެނީ ފާރިސީ ބަހާކަންވެސް ސާރާ 

ހުސައިން )2006( ފާހަގަކުރައްވައެވެ. ދިވެހި ބަހުގައިވެސް ނަފީކުރުމުގައި މިލަފުތައް ބޭނުންކުރެވޭއިރު، އެ ލަފުޒުތަކަކީ ދިވެހި ބަހުގެ 

ލަފުޒުތަކެއް ނޫންކަމަށް ހުސައިން ރަޝީދު އަޙުމަދު )1999( ހާމަކުރައްވައެވެ. 

މިފަދަ ލަފްޒުތަކުގައި މޯފޮލޮޖީގެ ގޮތުންބަލާއި، ކޯނިލަފްޒު ވަރަށް ގިނައެވެ. މިގޮތުން އެފަދަ ލަފްޒުތައް ތިމާގެ ބަހަށް  		

ނޑައެޅިގެން، ވަކި  މަދުން އެތެރެކުރާނަމަ އެ ލަފްޒާގުޅޭ މޯފޮލޮޖީގެ ސިފަތައް ގެއްލިގެން ދެއެވެ. ނަމަވެސް އެފަދަ ގިނަގުނަ ލަފްޒުތަކެއް ކަ

ބިދޭސީ ބަހަކުން އެތެރެކުރާނަމަ، އެ ބިދޭސީ ބަހުގައި ހުރި މޯފޮލޮޖީގެ ސިފަތައް ތިމާގެ ބަހަށް ވާރުތަވާގޮތް ދިމާވެއެވެ. އަދި މިގޮތުން 

ބިދޭސީ ބަހުގެ ބައެއް އުސޫލުތައް، ތިމާގެ ބަހުގެ ތެރެއަށް ވަދެގެން ދެއެވެ )ސޮންޏާ ފްރިޓްޒް 2002(. މިއީ ތެދެއްކަން ދިވެހި ބަހުން 

ނޑު އެފިކްސްއަކީ "ނު" ކަމުގައި ވީނަމަވެސް "ލާ" އާއި "ނާ" އާއި "ބޭ" އާއި "ޣައިރު"  ސާބިތުވެއެވެ. ދިވެހި ބަހުގައި ނަފީކުރުމުގެ މައިގަ

ފަދަ ލަފުޒުތައް ބޭނުން ކުރެވެއެވެ. މިއީ ރޫޓްގެ ކުރިއަށް ގެނެވޭ ޕްރިފިކްސްތަކެކެވެ. ރޫޓްގެ ފަހަތަކަށް މި ލަފުޒުތަކެއް ނުގެނެވެއެވެ. ދިވެހި 

ބަހުގެ ހަމައަށް ބަލާއިރު ނަފީކުރުން ބަދަލުކޮށް ލެވެއެވެ. "ނުކެއުން" ގެ ބަދަލުގައި "ކައިގެނެއް ނޫން"، "ނުލިޔުން" މިލަފުޒުގެ ބަދަލުގައި 

ކަންއިތުރު 

މުންކަ )ކަން(ވެރިބާއްޖައަ

ނަންއިތުރު

ބައުންޑް މޯފީމް

ނަންއިތުރުގެނަން

ކުރެހުން 3 ލަފުޒުގެ މޯފޮލޮޖިކަލް ހައިރާކީ

"ލިޔެގެނެއްނޫން" މިގޮތަށްވެސް ބަދަލުކޮށް ބޭނުން 

ލަފުޒުތައް  އިސްވެދިޔަ  ނަމަވެސް  ކުރެވެއެވެ. 

ގަބޫލެއް  ބަަދަލުކުރެވިދާނެކަމަށް  މިގޮތަށް 

ނުކުރެވެއެވެ. 

ދިވެހި ބަހުގައި  ސަރކަންފިކްސް  		  

ގަބޫލުކުރެވެއެވެ.  ހުންނަކަމަށް  ވެސް 

"އަބާއްޖަވެރިކަމުން" މިއީ މިފަދަ ލަފުޒެކެވެ. މި 

ބައުންޑު  އެއީ  އެވެ.  "ބާއްޖަ"  ރޫޓަކީ  ލަފުޒުގެ 

މޯފީމެކެވެ. އަރުޖީނިސް އޭ ޒަޕާޓާ. )2007( ވިދާޅުވާ ގޮތުގައި މިނިވަން ވަކި މާނައެއް ނެތި، އެހެން މޯފީމެއް އެކުވުމުން އެއަށް 

އަދާކުރާކަމަށް  އިން  "ބާއްޖަ"  ދައުރު  މިދެންނެވި  ބަލާއިރު  އަށް  "ބާއްޖަ"  މޯފީމެވެ.  ބައުންޑް  މޯފީމުތަކަކީ  ހިމެނިގެންދާ  މާނަ  މުޅި 

ގަބޫލުކުރެވެެއެވެ. އެހެންކަމުން އެއީ ބައުންޑް މޯފީމެއްކަމަށް ގަބޫލުކުރެވެއެވެ. އެ މޯފީމު ގުޅެނީ "ވެރި" މި ސަފިކްސް އާއެވެ. މި ރޫޓާ 

ގުޅިފައިވާ ޕްރިފިކްސް އަކީ "އަ" އެވެ. "ބާއްޖަވެރި" އަށް "އަ" ގުޅުމުން މާނަ މުޅިން ބަދަލުވެއެވެ. ބާއްޖަވެރި ނޫންކަން ހާމަވެއެވެ. 

ނަމަވެސް "އަބާއްޖަވެރި" ވެސް ގުނެނީ ނަންއިތުރެއްގެ ގޮތުގައެވެ. ނަމަވެސް އޭގެ ފަހަތަށް ގުޅާލެވޭ "ކަން" މި ސަފިކްސްގެ ސަބަބުން 

އެ ނަންއިތުރު، ނަންއިތުރުގެނަމަކަށް ބަދަލުވެގެން ދެއެވެ. ހަމައެއާއެކު ނަންއިތުރުގެނަން ކަމުގައިވާ "އަބާއްޖަވެރިކަން" އަށް "މުން" 

ގުޅާލުމުން ކަން އިތުރަކަށް ބަދަލުވެގެން ދެއެވެ. ދިވެހި ބަހާއި ތާރީޚް ޚިދުމަތްކުރާ ޤައުމީ މަރުކަޒު )2004( އަދި މުހައްމަދު ޖަމީލު 

)1970( ވިދާޅުވަނީ "ގެން" "ފައި" އަދި "މުން" މިއީ ކަމުން ކަންއިތުރު ހަދަން ބޭނުންކުރާ ތިން ލަފުޒު )މޯފީމް( ކަމަށެވެ. ނަމަވެސް 

ގަބޫލުކުރެވެއެވެ.  އަންނަކަމަށް  އުފެދިގެން  ކަންއިތުރެއް  ގުޅާލުމުންވެސް  "މުން"  ނަންއިތުރުގެނަމާ  ބުރަވާއިރު  ށް   3 ކުރެހުން  މި 

ފާހަގަކުރެވެއެވެ. މިސާލަކަށް  ހުންނަކަންވެސް  ގުޅުވާފައި  ލަފުތައް  އެކި ބަސްބަހުގެ  ބަލާއިރު،  ގޮތަށް  އުފެދިފައިވާ  ލަފުޒުތައް  މިފަދަ 

ޢަރަބި  އަކީ  "ނަޞީބު"  އެކެވެ.  ޕްރިފިކްސް  ފާރިސީ  އެއީ  "ބަދު"  ލަފުޒުގައިވާ  މި  ބަލާއިރު  ލަފުޒަށް  މި  "ބަދުނަޞީބުވެރިކަމުން" 

މޯފީމެކެވެ. "ވެރި" އެއީ ދިވެހި ސަފިކްސް އެކެވެ. މިއީ ތިން ބަހެއްގެ ތިން ލަފުޒެވެ. މިއިން ފާހަގަ ކުރެވެނީ ދިވެހި ބަހުގައި ލޯނު 

ލަފުޒުތައް ބޭނުންކޮށްގެން ލަފުޒުގެ ހާލަތު ބަދަލުކޮށް، އެއަށް އިތުރު މާނަތަކެއް ގެނުވާކަމެވެ. 

ބައެއް ބަސްބަހުގައި ޑެރިވޭޝަނަލް ވައްތަރުތަކުގެ ތެރޭގައި ސްޕެސިފިކް މާނަ ނެރެވޭ ވައްތަރުތައް ހިމެނޭކަމަށް ސޮންޏާ  		

ފްރިޓްޒް )2002( ހާމަކުރައްވައެވެ.  މިގޮތުން ދެކުނު ޕެސިފިކްގެ ޖަޒީރާ ރަށެއްކަމުގައިވާ ވަނުއަޓޫގައި، އާންމު ނަމަށް އިތުރުކުރެވޭ 

navanel-' 'ުމަގ' navanel މީހާފުޅު'؛'dui-et' 'ާމީހ' dui :ުއޮންނަކަން ފާހަގަކުރެވެއެވެ. )މިސާލ "et" ާސަފިކްސްއެއް ކަމުގައިވ

 honorific suffixes ބަހުގައިވެސް  ދިވެހި  ހަމަމިގޮތަށް  ގެނެސްދެއެވެ.  ޚާއްޞަކަމެއް  ލަފުޒަށް  ސަފިކްސްގެ  މި  'މަގުކޮޅުު'(   et

ގެންގުޅޭކަމުގައި ސޮންޏާ ފްރިޓްޒް )2002( ވިދާޅުވެއެވެ. މި ދެ މޯފީމް ބޭނުންކުރަނީ ސްޓޭންޑަޑް ބަހުގައެވެ. އަނެކާއަށް މިލްކު ނުކުރެވޭ 

 alienable  ޭކުރެވ މިލްކު  އަނެކާއަށް  އަތްޕުޅު(،  އިނގިލިފުޅު،  )މިސާލު.  އިތުރުކުރާއިރު،  "ފުޅު"  އެއްޗިއްސަށް   inalienable

އެއްޗިއްސަށް މަހާލެވެނީ "ކޮޅު" އެވެ .)މިސާލު. ގަމީސްކޮޅު، ގަލަންކޮޅު(. ސޮންޏާ ފްރިޓްޒް )2002( ވިދާޅުވަނީ މި ދެ މޯފީމްގެ 

ދައުރަކީ "އެ މޯފީމު ރައްދުވާ އެއްޗެހީގެ ވެރިޔާގެ އިޖްތިމާޢީ ދަރަޖައިގެ މާތްކަން ފާޅުކުރުންކަމުގައެވެ" )ޞ.54(. ނަމަވެސް ދިވެހިންގެ 

ބައެއް މީހުންގެ ނަންތަކުގައިވެސް "ފުޅު" ބޭނުންކުރެއެވެ. އިބްރާހީމްފުޅު، ހުސައިންފުޅު، އާމިނާފުޅު ފަދަ ނަންތަކާ ގުޅުވައިގެންވެސް 

"ފުޅު" ބޭނުން ކުރެވެެއެވެ. މިހާލަތުގައި މިއީ އެއްޗަކަށް މާތްކަން ނުވަތަ ދަރަޖަ އިތުރު ކުރުމަށް ބޭނުންކުރެވޭ "ފުޅު" ތޯ ދެނެގަތުން 

މުހިންމުވާއިރު މިއީ އިތުރަށް ކުރަންޖެހޭ ދިރާސާއެއްކަމަށް ގަބޫލުކުރެވެއެވެ. 

ކޮމްޕައުންޑިންގ އުފެއްދުމުގެވަކިވަކި އުސޫލުތަކުގެ އުފެއްދުންތެރިކަން ތަފާތެވެ. އިނގިރޭސިބަހުގައި ނަމާއި ނަން ގުޅިގެން  		

ކޮމްޕައުންޑިންގ އެކުލަވާލުމުގެ އުސޫލު ވަރަށް އުފެއްދުންތެރިއެވެ. މިއާ ޚިލާފަށް ކަމާއި ނަން ގުޅުވައިގެން އެކުވިބަސް އުފެއްދުމާއި، 

ނަމާއި ކަމުގެ އެކުވިބަސް އުފެއްދުމުގެ އުސޫލުތައް އެހާ އުފެއްދުންތެރި ނޫންކަމަށް ސޮންޏާ ފްރިޓްޒް )2002( ހާމަކުރައްވައެވެ. ނަމަވެސް 



)SOC601( ިސްޓްރަކްޗަރ އޮފް ދިވެހ ނޑު ތަރުތީބުވާ ގޮތް ދިވެހި ބަހުގެ ލަފުޒުގެ އޮނިގަ

ދިވެހި ބަހުގައި މިގޮތް އުފެއްދުންތެރިކަމަށް ގަބޫލުކުރެވެއެވެ. މިފަދަ އެކުވިބަހުގައި ކަމުގެ ތެރެއަށް 'ކަންކުރެވޭ' ވައްދައިގެން އެކުވިބަސް 

އުފެއްދުމަށް ކިޔަނީ noun incorporation އެވެ. މިގޮތުން ދިވެހިބަހުގައި 'ބޯ ދޮވުން'، 'ނަމާދު ކުރުން'، 'ރޯދަ ހިފުން'، 'ޒަކާތް 

ދިނުން'، 'ޝާހާދަތް ކިއުން'، 'އިސްތިރި ކުރުން' މި އީ ހައްތާވެސް 'ނަން ހިމަނާފައި' ހުރި އެކުވިބަސްކަމަށް ސޮންޏާ ފްރިޓްޒް )2002( 

ހާމަކުރައްވައެވެ. އެހެންކަމުން ދިވެހި ބަހުގެ ލަފުޒުތަކުގައި މޯފީމުތައް ތަފާތު ގޮތްގޮތަށް ތަރުތީބުވާކަމަށް ގަބޫލުކުރެވެއެވެ. ބައެއް ފަހަރު 

ނޑި" ފަދަ ލަފުޒު އުފެދޭއިރު، އަނެއް ބައިފަހަރު  ކަމަކާއި ނަމެއް ގުޅިގެން "ލިޔާގަލަން" އުފެދެއެވެ.  ނަމަކާއި ނަމެއް ގުޅިގެން "މަސްގޮ

އަދި ނަންއިތުރަކާއި ނަމަކާ ގުޅުވައިގެން "ކުޑަގޮޅި" ފަދަ ލަފުޒުތައް އުފައްދާފައި ހުރެއެވެ. މިފަދަ ލަފުޒުތަކުން ފާހަގަކުރެވެނީ ރޫޓް 

މޯފީމުގެ ކުރިއަށް ޕްރެފިކްސްގެ ގޮތުގައި މޯފީމް އިތުރުކުރަމުން އަންނަކަމެވެ.  

ދިވެހި ބަހުގައި ބޭނުންކުރެވޭ 17 މޯފީމެއް ބޭނުންކުރައްވާ 2152 ހާލަތު ހިމެނޭ ސާމްޕަލެއް ދިރާސާކުރެއްވުމަށްފަހު،  		

ޢަޒީޒާ އަފީފު )2014( ވިދާޅުވެފައިވަނީ ދިރާސާ ކުރެވުނު  މޯފީމުތަކުން 46 އިންސައްތަ މޯފީމު ގުޅެނީ ރޫޓް މޯފީމެއްގެ ފަހަތަށް ކަމަށެވެ. 

އަދި 44 އިންސައްތަ މޯފީމު ގުޅިފައިވަނީ ސްޓެމެއްގެ ފަހަތަށް ކަމަށެވެ. އެހެނިހެން ގޮތްގޮތުން 10 އިންސައްތަ ފާހަގަކުރެވިފައިވާ 

ކަމަށްވެސް ޢަޒީޒާ )2014( ހާމަކުރައްވައެވެ. އަދި އެއް މޯފީމަށްވުރެ ގިނަ މޯފީމުން އުފެދިފައި ހުންނަ ލަފުޒުތަކުގެ ތެރެއިން ގިނަ 

ލަފުޒުތަކުގެ މޯފީމުތައް ފަސޭހަކަމާއެކު ވަކިކޮށްލެވޭކަމެވެ. އަދި އެ މޯފީމުގެ ދައުރުވެސް ފަސޭހަކަމާއެކު ބުނެދެން އެނގޭކަމަށް އަޒީޒާ 

ދިވެހިބަހުގެ  ސިފަ  ބަސްބަހުގެ  އަގުލޫޓިނޭޓިން  ވިދާޅުވާ   )2012( ފިނެގަން  އެޑްވަޑް  ވާނަމަ  އެހެންކަމަށް  ވިދާޅުވެއެވެ.   )2014(

ތެރޭގައި ހިމެނޭކަމަށް ގަބޫލުކުރެވެއެވެ. އެއީ ދިވެހި ބަހުގެ ލަފުޒުތައް ތައައްގަދުވީ ކަމުގައިވިޔަސް ލަފުޒުގައި ހިމެނޭ މޯފީމުތައް ބައިކޮށް 

ވަކިކޮށްލަން ފަސޭހަވާތީއެވެ. 

މިނަތީޖާއަށް ބަލާއިރު، ދިވެހި ބަހުގެ މޯފޮލޮޖީގައި އަގުލޫޓިނޭޓިންގެ މޯފޮލޮޖީގެ އުސޫލުތައް ބޭނުންކުރެވިފައި ހުރިކަން  		

ފާހަގަ  އަންނަކަންވެސް  ބަދަލު  ލަފުޒުތަކަށް  އުސޫލުން  ޑެރިވޭޝަންގެ  އެފިކްސްސޭޝަނާއި  ފާހަގަވާއިރު  މިކަން  ފާހަގަކުރެވެއެވެ. 

ކުރެވެއެވެ. އަދި ލަފުޒުގެ ކުރިއަށާއި ފަހަތަށާއި މެދަށާއި ދެފަރާތަށްވެސް އެފިކްސްތައް ގުޅި ލަފުުޒުގެ ހާލަތު ބަދަލުކޮށް މާނަ ބަދަލުވެގެންދާ 

ނޑު ބައިތަކުގެ  އެތައް ހާލަތެއް ދިވެހި ބަހުގެ ތެރެއިން ފެނިގެންދާކަމަށްވެސް ގަބޫލުކުރެވެެއެވެ. މީގެ އިތުރުން  ދިވެހި ބަހުގެ މައިގަ

ތެރެއިން ކޮންމެ ބަޔަކާވެސް އެފިކްސްތައް ގުޅިގެން ދާކަން ފާހަގަ ކުރެވެއެވެ. މިގޮތުން ނަމުން ނަންއިތުރު އުފެދޭކަމާއި ނަންއިތުރުން 

